Atal Troseddau Stepen Drws
Bydd y papurau newydd yn aml yn gwneud i’r lefelau o drosedd ymddangos yn waeth nag ydynt mewn gwirionedd, ond mae Sir y Fflint yn lle diogel i fyw o’i gymharu efo rhannau eraill o Gymru a Lloegr. Hefyd mae llawer o gamau y gallwch eu cymryd i wneud i chi eich hunan deimlo’n fwy diogel, fel cael yswiriant ar gynnwys eich cartref, marcio eich eiddo efo’ch côd post ac osgoi cadw arian parod yn y tŷ.

Bod yn Ymwybodol
Os byddwch yn fwy ymwybodol o’r risgiau posibl, byddwch wedyn yn llai tebygol o gael pobl yn troseddu yn eich erbyn. Dylai pobl sy’n dod i’ch gweld am reswm swyddogol drefnu ymlaen llaw efo chi bob tro. Os byddwch ar eich pen eich hun a ddim yn disgwyl iddynt alw, gofynnwch iddynt ddod yn ôl dro arall pan fydd gennych rywun efo chi. Peidiwch â chytuno ar y stepen drws i unrhyw gontract ar gyfer nwyddau neu wasanaethau. Gwnewch yn sicr bob tro fod angen gwirioneddol i wneud y gwaith neu eich bod chi angen beth bynnag ydi’r eitem, cyn cytuno i unrhyw beth.
Beth i’w wneud 

Pan fyddwch gartref neu os byddwch wedi mynd allan, cadwch bob drws wedi’i gloi, yng nghefn y tŷ a’r tu blaen. 
Rhowch y gadwyn ar y drws cyn ei agor, wedyn CHI SY’N RHEOLI’R SEFYLLFA.

Siaradwch efo sefydliadau fel Gwarchod Cymdogaeth neu eich Swyddog Rhawd Heddlu Cymunedol am sut i wneud eich cartref yn ddiogel. 

Os ydych wedi dioddef o drosedd, gall Cymorth i Ddioddefwyr gynnig cymorth a chefnogaeth emosiynol. 
Atal troseddau
Mae gan Sir y Fflint Bartneriaeth Diogelwch Cymunedol sy’n cynnwys yr Heddlu, Awdurdodau Lleol ac asiantaethau eraill sy’n gweithio efo’i gilydd i leihau trosedd ac anhrefn, ac yno i’ch helpu chi i deimlo’n fwy diogel.

Rhifau ffôn cysylltu:
· Heddlu Gogledd Cymru

  0845 6071002
· Cyngor ar Ddiogelwch Tân

  0808 1002863
· Wardeiniaid Cymunedol       

  01352 701818
· Gwarchod Cymdogaeth                        0845 6071002 est. 08118
· Cymorth i Ddioddefwyr     

   01352 751538
· Cyngor yr Henoed



   08450 549969
· Gofal a Thrwsio  



   01352 758700

· Safonau Masnach 



   01352 703181

· Cyswllt Defnyddwyr Cymru                  08454 04 05 06

Lleihau’r risg
…………………………………………………………………………….

Cloi drysau a ffenestri
Mae’r rhan fwyaf o ladron yn bobl sy’n cymryd y cyfle pan welant gyfle, felly cofiwch beidio gadael ffenestri neu ddrysau heb eu cloi dros nos neu pan fyddwch wedi mynd allan. Gosodwch gloeau addas ar y drysau cefn a rhai tu blaen y tŷ (gorau oll gloeau mortais pum lifer). Os byddwch yn gadael ffenestr yn agored dros nos, gosodwch glo arni rhag iddi agor ddim mwy nag ychydig fodfeddi.
Galwyr Ffug
Bydd y rhan fwyaf o’r bobl sy’n galw yn eich cartref yn onest. Ond weithiau bydd pobl yn dod i’r drws heb adael i chi wybod ymlaen llaw, efo’r bwriad o’ch twyllo i’w gadael i mewn i’r tŷ neu eich cael i brynu eitemau sy’n rhy ddrud neu eich perswadio i gael gwaith diangen wedi’i wneud ar eich tŷ. Yr unig beth maen nhw eisiau ei wneud ydi cael dod i mewn i’ch tŷ neu dynnu eich sylw tra bydd rywun arall yn mynd i mewn, er mwyn lladrata arian neu bethau gwerthfawr eraill neu dwyllo pobl. 

Gall galwyr ffug fod wedi’u gwisgo’n daclus iawn, a dweud eu bod wedi dod ar ran y cyngor, yr heddlu, sefydliad iechyd neu gwmnïau nwy, dŵr neu drydan. Gallant fod yn gredadwy iawn, ac yn dda am berswadio pobl. Gallant fod yn ddynion, yn ferched neu hyd yn oed blant. Efallai byddant yn gofyn am ddiod o ddŵr neu i gael ymolchi eu dwylo. Gall rhai ddweud eu bod yn chwilio am anifail anwes sydd wedi mynd ar goll, neu ryw fath o stori arall.
Mae llawer o waith wedi cael ei wneud yn Sir y Fflint i atal troseddau ac yn erbyn gwerthu ar y stepen drws, ac mae yma drefn ar gyfer ymateb yn gyflym i hyn. 

Ond y gwaith wnewch chi eich hunan sy’n gwneud y gwahaniaeth mwyaf. 
· Defnyddiwch gadwyn ar y drws a pheidio gadael i unrhyw un ddod i mewn nes byddwch yn sicr o bwy ydynt. 

· Peidiwch â chytuno i brynu unrhyw beth ar y stepen drws – os ydyn nhw’n bobl onest byddant yn barod i adael manylion i chi gysylltu efo nhw. 

· Peidiwch â chadw symiau mawr o arian yn y tŷ, a pheidiwch byth â thalu efo arian parod ar y stepen drws.

· Peidiwch â gadael iddynt bwyso arnoch i gytuno i unrhyw beth  
Os byddwch yn bryderus am rywun sydd wedi ceisio gwerthu rhywbeth i chi ar eich stepen drws neu wedi gwneud gwaith ar eich tŷ, ffoniwch Safonau Masnach a thrafod efo hwy. Gallwch bob tro gael cyngor oddi wrth Cyswllt Defnyddwyr Cymru ar 08454 04 05 06. Mae ganddyn nhw staff wedi’u hyfforddi, sy’n barod i’ch helpu a rhoi cyngor ar sut i ddewis masnachwr iawn.
Mewn argyfwng, ffoniwch 999 bob tro. 
